Sažetak 


U radu «Utjecaj persuazivne komunikacije na javnost u Bosni i Hercegovini» istražen je društveni kontekst u kome se persuazivne poruke kodiraju i dekodiraju, te utjecaj socijalnih, ekonomskih, nacionalnih, obrazovnih i kulturnih karakteristika javnosti u BIH na percepciju i usvajanje/odbijanje persuazivnih poruka. 


Istražene su najfrekventnije metode i tehnike u strukturisanju persuazivnih poruka, principi po kojima one funkcionišu, te faktori koji determinišu njihov utjecaj. Predstavljeni su rezultati empirijskog istraživanja koje je kandidatkinja realizovala na području BIH. 


Razmotreni su i moderni trendovi u oblasti komercijalne persuazivne komunikacije budući da je rad prvenstveno fokusiran na organizovanu persuazivnu komunikaciju čiji su komunikatori privredne organizacije, a koja se ostvaruje kanalima mass medija. 


Na osnovu savremenih teorijskih okvira javnog mnijenja, komuniciranja i psihologije, te na osnovu empirijskog istraživanja realizovanog za potrebe ovog rada, utvrđeni su neki od najvažnijih motiva i apela koji se instrumentalizuju persuazivnim porukama u televizijskim sadržajima u BIH. 

 
Utvrđeno je da podijeljenost javnosti u BIH po kon fesionalno-etničkom principu bitno određuje njene modele ponašanja, te i njenu otvorenost/zatvorenost prema različitim persuazivnim porukama. Ovaj zaključak se odnosi i na percepciju i usvajanje tržišno-

-marketinških poruka, uz isticanje teze kako će ovaj model ponašanja biti prisutan i u budućnosti bez obzira na potrebu da se komunikacija u ekonomskom sektoru modernizuje i uskladi sa principima modernog  marketing i PR komuniciranja. 

